
(lq) Ier han radund 7000 impe-
dids e na impedids protestà en
diversas citads da la Svizra
cunter las mesiras da spargn da
la confederaziun a disfavur dals
impedids. Cun las acziuns che èn
stadas sut il motto «Nus fagain
tamtam» han ils impedids prote-
stà cunter las «mesiras da spargn
drasticas» che èn prevedidas en la
nova ordinaziun da invaliditad

che vegn tractada ils 2 da fanadur
en il parlament federal. Presup-
ponì che il parlament acceptia las
propostas da cusseglier federal
Pascal Couchepin stoppian las in-
stituziuns che s’occupan dals im-
pedids quintar cun ina reducziun
dals meds finanzials da 20 per-
tschient. Quai munta ina reduc-
ziun da radund 3000 plazzas da
lavur.

Impedids protestan

En differentas
citads svizras
han ils impe-
dis protestà
ier cunter las
mesiras da
spargn da la
confedera-
ziun. KEYSTONE

■ (anr/lw) Sesanta oldtimers, in
viadi tanter la Rheinland Pfalz
e’l Tirol dal süd, han traversà eir
la Val Müstair e l’Engiadina Bas-
sa. Trattar as tratta da la quarta
«Vino Miglia» chi fa recloma per

las duos regiuns da viticultura.
Ils veiculs dals ons da construc-
ziun dal 1927 fin dal 1975 per-
cuorran 2000 kilometers dürant
ün’eivna. Her intuorn mezdi su-
na arrivats a Scuol ingio chi s’ha

pudü tils admirar sün la plazza
da scoula. Nossa foto: Üna
collecziun insolita sün üna plaz-
za da parkar – oldtimers chi fan
part da la quarta «Vino Miglia»
a Scuol.

Üna caravana dad oldtimers tanter Müstair e Martina
FOTO L. WALTHER

«In viadi miraculus 
sin la lingia d’Alvra»

Nov film da la Televisiun Rumantscha

■ (anr/fa) Precis oz avant 100
onns è vegnida inaugurada la
lingia d’Alvra da la Viafier reti-
ca. A Bravuogn e Samedan ve-
gni festagià il giubileum. Per
quest’occasiun ha fatg Susanna
Fanzun da la TvR in film. «La
marca la pli enconuschenta dal
Grischun è la Viafier retica», ha
ditg Mariano Tschuor da la TvR
gievgia en occasiun da la pre-
schentaziun dal film «In viadi mi-
raculus» als meds da massa gri-
schuns. «E sch’ina marca uschè
impurtanta po festagiar quest onn
gist in giubileum dubel – numna-
damain 100 onns lingia d’Alvra e
precis tant er la lingia tras la Rui-
naulta – è quai ina buna raschun
per la TvR da far in film lasura.» E
la persuna ideala per realisar quest
project era tenor el Susanna Fan-
zun: «Ella ha in grond dun d’ob-
servar e sviluppa in linguatg da
film feminin, cun ina sbrinzla
masculina.» La collavuratura da la
TvR ha decis da realisar in film
sur da la lingia d’Alvra, la quala è
vegnida construida durant ils
onns 1898 fin 1903. La lezia nun
era però uschè simpla. 

«Grazia al fatg ch’il mund 
è daventà pli pitschen»

Ella ha cumenzà a far las retscher-
tgas per il film: «Gia a l’entschatta
hai jau stuì constatar ch’ins na
chatta en l’archiv da la Viafier reti-
ca a Cuira nagins documents fil-
mics pli vegls.» Co far damai in
film senza da quels documents?
Susanna Fanzun s’è messa vi dal
computer: Ella ha tramess e-mails
per tut l’Europa enturn: «A l’en-
tschatta dal 20avel tschientaner
avevan scuvrì ils Englais l’Engia-
din’Ota sco destinaziun da vacan-

zas», di ella, «perquai m’hai jau
messa en colliaziun cun il British
Film Institut.» Intgins documents
filmics ha ella survegnì da qua
(tranter auter in d’in tren a vapur
retic da l’onn 1914), auters da
l’Ollanda, dal Nederlands Film-
museum. Er ils collavuraturs dal
Film Archiv Austria a Vienna han
pudì gidar. Ulteriurs documents
ha ella chattà en lur chasa, en l’ar-
chiv dal SF DRS, ed in pèr er en la
Cinématheque da Lausanne. Ma il
pli vegl document ha chattà Su-
sanna Fanzun en il Grischun, «be
davant porta»: La Societad da traf-
fic da Tusaun posseda in film da
propaganda per excursiuns en la
Viamala, il qual era vegnì fatg
l’onn 1908. Sin quel vesan ins ad
arrivar in tren tratg d’ina locomo-
tiva a vapur en la staziun dal lieu
ed a sortir ils passagiers. Sper ils
documents filmics duvrava la ci-
neasta però er bleras infurmaziuns
istoricas. Ella ha gì il sustegn da
Gian Brüngger, il qual ha gronda
passiun per il passà da la Retica. 

La «memoria 
da la Viafier retica»

Ch’el haja ina relaziun baud
persunala surtut cun il material
rodlant da la Retica, declera
quel, «jau enconusch mintga lo-
comotica e mintgina d’ella ha
sia aigna istorgia.» Gian Brüng-
ger, il qual è manader da la pla-
nisaziun d’implants e dal mate-
rial rodlant da la VR, vegn
numnà mintgatant er la «me-
moria da la Viafier retica». «Cun
ses vast savair è el stà in grond
agid per realisar il film», di Su-
sanna Fanzun. En il film po via-
giar l’aspectatur en la locomoti-
va dad Armin Brüngger, il frar

dal perscrutader passiunà da la
Retica. Quest viadi sin la lingia
d’Alvra en il temp d’oz è il fil
cotschen dal film da Susanna
Fanzun, tranteren vegnan mus-
sads numerus maletgs fascinants
dal temp passà. Uschia daventa
il film in document istoric da la
construcziun da la lingia d’Alvra
e dals emprims viadis cun il tren
vers l’Engiadina. 

Gian Brüngger e 
Susanna Fanzun 
sa legran che lur film po
vegnir mussà oz er a
Bravuogn, nua ch’i vegn
festagià il giubileum da
100 onns lingia d’Alvra.

En la medema
sala sco avant

100 onns
Oz èsi di da festa a Bra-
vuogn ed er a Samedan. In
tren spezial maina ils giasts
ed acziunaris da la Retica
da Cuira en Engiadina
Ota. A Samedan en il Ho-
tel Bernina vegn salvada la
115avla radunanza gene-
rala dals acziunaris da la
Retica, «en la medema sala
sco avant 100 onns», infur-
mescha Gian Brüngger. En
la Chesa Planta pon ins vi-
sitar in’exposiziun da ma-
letgs e fotografias dals
temps passads da la Viafier
retica. Il suentermezdi cun-
tinuescha la festa a Bra-
vuogn.
Datas d’emissiun: Dumengia, ils
29-06-2003, 17.00 sin SF1

mesemna, ils 02-07-2003, sin SF
Info

sonda, ils 05-07-2003, 11.40 sin
SF1

dumengia, ils 06-07-2003, 07.45
sin TSI1

SO e BT pon ins retrair al kiosk

Oz

